ESTATUTOS DA ANPA DO CPI CAMINO DE SANTIAGO
(MODIFICACION NOVEMBRO 2023)

ESTATUTOS DA ASOCIACION DE NAIS E PAIS DE ALUMNAS/OS DO

“CPI CAMINO DE SANTIAGO”

CAPITULO | - DA ASOCIACION EN XERAL

Artigo 1. Denominacion e natureza

Coa denominacion de “ASOCIACION DE NAIS E PAIS DE ALUMNAS/OS DO CPI
CAMINO DE SANTIAGO’, constitiese unha organizaciéon de natureza asociativa e sen
animo de lucro, ao amparo do disposto no artigo 22 da Constitucion Espafiola, na Lei
organica 1/2002, do 22 de marzo, reguladora do dereito de asociacion e demais

lexislacion aplicable

Art. 2 Personalidade e capacidade

A asociacion constituida ten personalidade xuridica propia e plena capacidade de obrar,
podendo realizar todos aqueles actos que sexan necesarios para o cumprimento da
finalidade para a que foi creada, con suxeicion ao establecido no ordenamento xuridico.
Artigo 3. Domicilio

A asociacion establece o seu domicilio social no CPI Camifio de Santiago, na ria Rua do
Concello, n° 16, localidade Pedrouzo, C.P. 15821, concello O Pino, con teléfono 692 205
776, correo  electrénico  contacto@anpacaminosantiago.es e paxina  web
https://www.anpacaminosantiago.es/.

Tendo en conta que este domicilio social é o correspondente ao centro escolar onde a
administracion esta adscrita, e considerando a existencia de periodos non lectivos nos
gue o centro escolar esta pechado, establecese como domicilio alternativo a efectos de
notificacion o seguinte: Rua do Concello s/n, 15821 Pedrouzo, Arca (O Pino).

Artigo 4. Ambito de actuacion

A asociacion constituiuse no centro docente CPI Camifio de Santiago, polo que o seu
ambito de actuacion é o da comunidade educativa dese centro e o seu ambito territorial

sera o do Concello de O Pino, onde se localiza o devandito centro escolar

Artigo 5. Duracién

A asociacion constitiese por tempo indefinido e rexerase segundo 0s principios
democraticos contidos no marco da Constitucion e o resto do ordenamento xuridico.
Artigo 6. Fins

1. Son fins principais da asociacion:

A. Defender o dereito das nais, pais, titoras e titores do alumnado a que este
reciba en forma eficiente, participativa e inclusiva o seu dereito constitucional
ao ensino.

B. Asistir &s nais, pais, titoras ou titores en todo aquilo que atinxe & educaciéon
das suas fillas, fillos, pupilas ou pupilos

C. Colaborar nas actividades educativas do centro, sempre que iso non implique
0 desprazamento de fondos econémicos ao mesmo.

D. Promover a participacion das nais, pais e alumnado no control e xestion do
centro, a través do consello escolar do mesmo, e das canles aprobadas na
propia ANPA, facilitindolles asistencia no seu dereito a interviren.

E. Fomentar as relacions de cooperacion do centro escolar co resto de centros
educativos municipais, con outros establecementos escolares e cos sectores
sociais e culturais da contorna.

F.  Promover a plena realizacion do principio de gratuidade no ambito do centro
escolar, asi como a efectiva igualdade de dereitos de todo o seu alumnado,
sen ningun tipo de discriminacion.

G. Conseguir a igualdade efectiva de oportunidades de trato entre mulleres e
homes.

H. Defender os dereitos e liberdades das persoas e colectivos LGTBIQ

l. Requirir aos poderes publicos o cumprimento das leis, regulamentos e plans
de actuacion relativos a educacion, demandando a atencién e axudas que
esta mereza.

M.  Promover actividades formativas, culturais, deportivas, de estudo e lecer, nas
gue rexan 0s seguintes principios:

a. Non discriminacion.

b. Igualdade entre homes e mulleres.

c. Defensa da non violencia e da resolucion pacifica de conflitos.
d. Laicidade.

e. Utilizacion, promocion e defensa da Lingua e cultura galegas.

f. Inclusion, facilitando especificamente o acceso de todo o alumnado,
calquera que sexan as suas condicions persoais, a todas as
actividades realizadas, promovidas, ou apoiadas pola asociacion.

N. Promover unha relacién positiva e amigabel entre todos os membros da
comunidade educativa do centro escolar; asumindo como principio basico o
da accioén comun e coordinada en beneficio do alumnado e na defensa dos
seus dereitos educativos e persoais.

O. Colaborar cos servizos sociais do Concello onde se localice o centro escolar,

no senso de lle comunicar aquelas situacions que a ANPA poida cofiecer no
desenvolvemento das suas funciéns para facilitar a actuacion deste
departamento municipal.
No caso de poder facelo sen vulnerar a normativa sobre proteccion de datos,
procurarase realizar esta comunicacion de acordo coa direcciébn do centro
educativo. En ningln caso a ANPA tentard resolver a situacion polos seus
propios medios, xa que 0S Servizos sociais non son accions da sua
competencia.

P. Aqueloutros que, non estando expresamente recollidos nestes estatutos,
sexan licitos e teflan que ver coas funciéns e obxectivos desta asociacion,
rexeitando expresamente a realizacion de ningun tipo de actividade
comercial, que non é compatibel coa nosa condicion de asociacion sen
animo de lucro.

2. Para levar a cabo os seus fins, a asociacion podera organizar as seguintes

actividades:

a) Actividades extraescolares dirixidas a todo o alumnado do centro escolar en
termos de absoluta igualdade de acceso.

b) Reunidns coas familias e/ou colectivos que poidan estar afectadas por calquera
problema xurdido no centro escolar.

c) Reunidéns peridédicas coa directiva do centro escolar para asegurar unha
comunicacion constante que reverta nun mellor funcionamento do centro

educativo.

d) Reunidéns cos responsabeis politicos, municipais, provinciais ou autonémicos
para reclamar, individual ou conxuntamente con outras asociacions do ambito
territorial interpelado, as melloras necesarias para o centro educativo.

e) En ningln caso a asociacién podera realizar ningun tipo de actividades, nin
facer publicidade, que tefian como Unica ou principal intencionalidade a de
recadar fondos, ben sexan para a propia asociacion ou para o centro escolar

no que estea integrada.

CAPITULO Il - DAS PERSOAS ASOCIADAS

Artigo 7. Requisitos
As persoas asociadas seran aquelas que formen o conxunto social do que se nutre a
asociacion de nais e pais (ANPA), e reuniran as seguintes caracteristicas:

a. Seran persoas fisicas, coa condicion de nai, pai, titora ou titor de alumnas ou
alumnos que cursen os seus estudos no centro docente.

b. Seran persoas maiores de idade, ou menores emancipadas con capacidade
de obrar, e non suxeitas a ningunha limitacion para o exercicio do dereito de
asociacion

c. Expresaran a sta vontade especifica de formar parte da asociacion, do xeito
gue estableza a Asemblea Xeral da mesma.

d. Actuardn sempre a titulo individual, sen pretender representar a outra
persoa socia coa que poidan manter algunha relacion de caracter afectivo

ou legal sen que medie constancia da representacion atribuida.

S0 podera haber un tipo de persoas asociadas: as socias de pleno dereito.

Porén, a asociacion podera recorrer & colaboracién de persoas concretas non socias para
accions puntuais, o que se inscribira dentro da accidn voluntaria que puidera promover a
asociacion para mellor cumprir os seus fins e obxectivos.

Estas persoas colaboradoras non socias non participaran da vida asociativa mais que na
actividade concreta na que desenvolvan a sua colaboracion; e a sua participacion nas
asembleas limitarase ao que tefia referencia coa sua actividade de voluntariado, e sen

poder en ningln caso exercer o dereito de voto na mesma.

Artigo 8. Perda da condicién de persoa asociada
1. A condicion de asociada pérdese:

a) Por vontade propia, que se fara efectiva mediante presentacion de renuncia, por
escrito ante a Xunta Directiva e dirixida a secretaria da asociacion. A renuncia tera
efectos desde a data da sUa presentacion e implicard o borrado dos datos non
imprescindibeis dos rexistros da asociacion, de acordo coa normativa de
proteccion de datos.

b) Por falta de pagamento da cota anual. Para este caso, a presidencia da ANPA
debera abrir un expediente que tera, como minimo, 0s seguintes pasos:
¢ Notificacion a persoa interesada da constancia do non pagamento da cota.

e Apertura dun prazo, non inferior a unha semana, para que a persoa
interesada poida explicar o que aconteceu, e tefia a posibilidade de corrixilo,
Se ese € 0 seu desexo.

e Proposta a Asemblea Xeral de expulsiéon da persoa asociada non pagadora.

e Aprobacion pola Asemblea Xeral da expulsion da persoa asociada non
pagadora.

e En calguera momento, a persoa asociada que fose expulsada podera volver a
solicitar a sua alta na asociacion, pofiéndose ao dia no pagamento de cotas
se é no mesmo curso escolar no que se lle expulsou, sen que poidan

derivarse ningun tipo de consecuencias da expulsion realizada.

c) Por incumprimento dos presentes estatutos ou dos acordos validamente
adoptados polos 6rganos da asociacion, asi como pola realizacion de accions que
prexudiquen gravemente o0s intereses da asociacion. Sempre despois da
realizacion dun expediente disciplinario de similares caracteristicas ao indicado no
punto b)

d) Por non ter, por calquera das causas posibeis, ningunha filla, fillo, pupila ou pupilo
como alumna-o do centro escolar.

e) Por falecemento.

2. As persoas socias serano en tanto non se dea algunha das condicions indicadas no
apartado anterior, polo que en ningun caso se perdera a condicion de persoa asociada
pola simple finalizacién dun curso escolar, nin se solicitara a renovacion da vontade de

ser socia a ningunha persoa que xa a indicara en anos anteriores. Todo isto sen

prexuizo da solicitude de actualizacién dos datos que obren en poder da secretaria da

Asociacion, se asi se considerase necesario.

Artigo 9. Dereitos
As asociacions de nais e pais adoitan facer constante referencia ao concepto de “familia”
para referirse ao proxenitor ou proxenitores do alumnado, pero este termo non define a un
suxeitos de obrigas e dereitos, senon tan sé a unha formula coloquial de definir & relacion
afectiva e patrimonial que xunta a dluas persoas e, neste caso, as identifica directamente
cunha alumna ou alumno do centro escolar.
Porén, da definicibn dos dereitos das persoas asociadas temos que prescindir dese
concepto, para centrarnos na individualidade de cada unha das persoas fisicas que o
compofien, por iso falamos de dereitos individuais das persoas asociadas, que seran:
a) Participar nas actividades da asociacion
b) Ser electoras e elixibles para os cargos dos érganos de goberno da asociacion,
ainda que no mesmo 6rgano xa figurase como membro, ou como candidata-o, o
outro proxenitor da sua filla ou fillo.
c¢) Participar nas Asembleas con voz e voto.
d) Recibir informacion da composicion dos 6rganos de goberno e representacion da
asociacion, do seu estado de contas e do desenvolvemento da stUa actividade.
Esta informacion non pode ter mais condicion que a da oportunidade de consulta,
que debera ser resolta nun prazo moi breve, preferibelmente de horas, para
asegurar a persoa socia a maxima informacion constantemente.
e) Acceder a documentacion da asociacion a través dos 6rganos de representacion.
f) Ser oidas con caréacter previo a adopcion de medidas disciplinarias contra elas e
ser informadas dos feitos que dean lugar as ditas medidas, debendo motivarse o
acordo que, no seu caso, impofia a sancion.
g) Impugnar os acordos dos érganos da asociacion que estime contrarios & lei ou 0s
estatutos.
2. Non poderan exercer o dereito de sufraxio activo e pasivo as persoas asociadas que
non estean ao dia no pagamento das cotas sociais. Sendo necesario para impedir este
dereito que se tefian realizado, como minimo, os pasos 1, 2 e 3 do artigo 8.1.b) destes

Estatutos.

Artigo 10. Obrigas
Son obrigas das persoas asociadas:
a) Cumprir os presentes estatutos e os acordos validamente adoptados polos
organos de goberno e representacion da asociacion.
b) Pagar as cotas que a Asemblea Xeral estableza.
c) Desempefiar as obrigas inherentes aos cargos para os que foron elixidas.

d) Asistir &s asembleas e demais actos organizados pola asociacion.

CAPITULO Ill - DOS ORGANOS DA ASOCIACION

Artigo 11. Organizacion da asociacion

Os drganos de goberno e representacion da asociacion son a Asemblea Xeral e a Xunta
Directiva, que adoptardn os seus acordos de conformidade co principio maioritario ou de
democracia interna.

Artigo 12. Asemblea Xeral

A Asemblea Xeral € o 6érgano supremo de goberno da asociacion e esta integrada por
todas as persoas asociadas.

Artigo 13. Reunions da Asemblea Xeral: clases e convocatoria

1. Reuniéns ordinarias:.

Celebraranse como minimo duas reunions ordinarias por curso escolar, que seran
convocadas pola presidencia da asociacion:
- Unha na que se presenten para a sUa aprobacion os obxectivos de actuaciéon para
O Ccurso que comeza, e na que se aprobara tamén o orzamento anual da
asociacion, que sera o que marque os limites de actuacion da Xunta directiva en
canto aos proxectos de gasto. Este orzamento podera ser modificado en calquera
momento por unha asemblea xeral, ordinaria ou extraordinaria, convocada ao
efecto.
- Unha segunda na que se presente a liquidacién das contas do curso rematado, e
na que se faga unha explicacion de detalle da actuacion da asociacion durante o
periodo que remata, relacionando os obxectivos aprobados ao inicio do exercicio
cos obxectivos conseguidos, e solicitando a valoracion da Asemblea Xeral sobre o
traballo realizado. Esta reunién celebrarase ben durante a Gltima quincena do curso

escolar, ou ben no primeiro trimestre do curso seguinte.

Nas convocatorias das asembleas que se remitiran as socias polos medios que foran
aprobados pola Asemblea Xeral e sempre asegurando que todas as persoas socias tefian
cofiecemento da convocatoria e posibilidade de asistencia, farase constar exactamente o
lugar, dia e hora da reunién, asi como a orde do dia, que sera a que indique cales van ser
0S puntos concretos que se queiran tratar, e enviarase asi mesmo toda a documentacion
necesaria para que as asociadas poidan tomar as decisions que se lles demanden.

As convocatorias para as asembleas ordinarias, e 0 envio da documentacion
correspondente, realizaranse cun minimo de sete dias naturais de antelacion; se ben
procurarase ampliar ese prazo sempre que sexa posibel, coa intencion de favorecer o
estudo e o debate das decisiéns que deban tomarse na asemblea xeral.

Reunions extraordinarias:.

Son aqueloutras que se poidan realizar a maiores das reunions ordinarias indicadas no apartado
anterior.

Teran as mesmas condicidns e circunstancias que as ordinarias, en canto as ordes do
dia, quérum de celebracion e difusién de informacion a todas as asociadas, agas de:

- A anticipacion de convocatoria serd de tres dias como minimo, ainda que se
procurara convocalas coa maxima antelacion posibel agas do caso seguinte.

- A presidencia convocaraas necesariamente no prazo de tres dias lectivos se asi 0
solicitan unha décima parte das asociadas mediante escrito dirixido & presidencia
da asociaciéon. O escrito podera ser presentado por calquera dos medios cotians,
incluido o correo electronico, e nel deber&a constar o obxecto da convocatoria, que
sera o primeiro punto da orde do dia da reunidn extraordinaria, e debera
acompafnarse dos documentos que poidan ser necesarios para o debate que se

solicite, que se remitirdn as asociadas xunto coa orde do dia.

Artigo 14. Constitucién e quérum de convocatoria

As Asembleas Xerais, tanto ordinarias como extraordinarias, quedaran validamente
constituidas sempre que concorran un terzo das persoas asociadas presentes ou
representadas, na primeira convocatoria ou, transcorrida media hora, en segunda
convocatoria, con calquera numero de asistentes con dereito a voto. En todo caso, teran
que estar presentes as persoas que ostentan a presidencia e a secretaria ou persoas que
as substitaan.

As asembleas xerais poderanse convocar, constituir e celebrar as stas sesions e adoptar

acordos de forma presencial, e excepcionalmente a distancia por medios dixitais ou

utilizando os dous sistemas a0 mesmo tempo para asegurar a presencialidade ao maximo
posibel, sen desbotar a facilidade que as sesions a distancia poden achegar.
As persoas que participen a distancia deberan poder probar a sua condicién de socia,
mediante a presentacion do seu DNI, se a persoa que ocupe a secretaria llelo
demandara, sempre de acordo co medio electrénico utilizado.
Considéranse como medios electronicos validos calquera que permita que coa sua
utilizacion se poida acreditar a condicion de persoa socia, se poidan emitir opinions e
votos, e permita que a persoa que se conecta a distancia poida seguir a actividade
asemblearia dun xeito normalizado.
Nas reunion a distancia, os acordos entenderanse adoptados na sede da asociacion.
Artigo 15. Facultades da Asemblea Xeral ordinaria
Seran competencias da Asemblea Xeral ordinaria:
a) Examinar e aprobar as contas e balances do exercicio anterior.
b) Aprobar os orzamentos de ingresos e gastos para cada exercicio, e o plan de
actividades.
c) Examinar e aprobar as cotas das persoas asociadas, a proposta da Xunta
Directiva.
d) Elixir e cesar as persoas integrantes da Xunta Directiva.
e) Aprobar a incorporacién ou separacion a unha federacién, ou a calquera
organizacion de ambito superior na que estea, ou poida estar asociada a ANPA:
f) Aprobar o regulamento de réxime interno da asociacion.
Artigo 16. Facultades da Asemblea Xeral extraordinaria
Seran competencias da Asemblea Xeral extraordinaria:
a) Modificar os estatutos da asociacion, incluido o cambio de domicilio.
b) Acordar a transformacion da asociacion.
c) Acordar a fusion da asociacion.
d) Acordar a disolucién da asociacion e designar as persoas liquidadoras.
e) As que sendo competencia da Asemblea Xeral Ordinaria, por razéns de urxencia
ou necesidade, non poidan agardar a sta convocatoria.
f) Todalas non conferidas expresamente & Asemblea Xeral ordinaria ou a Xunta

Directiva.

ESTATUTOS ANPA CPI CAMINO DE SANTIAGO (NOVEMBRO 2023) 9

Con data do 14-03-2024 quedan visados e incorporados, neste rexistro, os presentes estatutos da asociacién inscrita co

numero 1998/004842-1.

Asinado por: VICEPRESIDENCIA PRIMEIRA E C. DE

PRESIDENCIA, XUSTIZA E DEPORTES

Data e hora: 14/03/2024 11:03:17

CVE: fBXHV9jxCWb2
[=] Verificacién: https://sede.xunta.es/cve

EsEE


https://sede.xunta.es/cve?idcve=fBXHV9jxCWb2

CPLCAMIY, op SANTIAGO,

ESTATUTOS DA ANPA DO CPI CAMINO DE SANTIAGO
(MODIFICACION NOVEMBRO 2023)

Artigo 17. Adopcion de acordos

1. Os acordos da Asemblea Xeral adoptaranse por maioria simple das persoas presentes

ou representadas, cando os votos afirmativos superen aos negativos, non sendo

computables a estes efectos os votos nulos, en branco nin as abstenciéns. As persoas
asociadas que conten con votos delegados de persoas non presentes deberan facilitalas
ao comezo da asemblea (segundo o modelo que se xunta nestes estatutos)

2. Sera necesaria a maioria absoluta dos votos emitidos, que resultara cando os votos

afirmativos superen a metade das persoas presentes ou representadas, para adoptar 0os

seguintes acordos:
a) Designacién de membros da Xunta Directiva
b) Acordo para constituir federacions e para integrarse ou separarse delas
c) Disolucion da asociacion.
d) Modificacién dos estatutos, incluido o cambio de domicilio social.
e) Disposicion ou alleamento de bens.

No caso de que non se designen membros da Xunta Directiva por non existir candidatos

para os cargos requiridos, convocarase unha nova asemblea co Unico punto na orde do

dia da renovacion da Xunta Directiva. Nesta nova asemblea, de seguir sen candidatos,
estudaranse as medidas a adoptar (eleccion dunha xunta directiva provisional ou mesmo

a disolucion da asociacion).

3. Os acordos adoptados conforme s preceptos anteriores obrigaran a todas as persoas

asociadas, incluso as non asistentes.

Artigo 18. A Xunta Directiva: Composicién

1. A Xunta Directiva é o 6rgano de representacién que xestiona e representa os intereses
da Asociacién de acordo coas disposicions e directivas da Asemblea Xeral.

2. Estard formada por: Presidente/-a, Vicepresidente/-a, Secretario/-a, Tesoureiro/-a e
Vogais, designados pola Asemblea Xeral entre as persoas asociadas maiores de
idade, en pleno uso dos seus dereitos civis que non estean incursas en motivos de
incompatibilidade legalmente establecidos.

3. O posto de vicepresidencia non sera de cobertura obrigatoria, podendo quedar
vacante se asi 0 decide a asemblea xeral.

4. O numero de vogais sera o que fixe a Asemblea Xeral en cada ocasion na que se
renove a Xunta directiva.

5. A asemblea xeral procurard que a Xunta directiva respecte o principio de paridade e,

de ser posible, que non haxa nela menos dun 40 % de homes, nin de mulleres.

6. O seu mandato terd unha duracion dun ano e renovarase en cada asemblea xeral na
que se aproben os obxectivos de cada exercicio economico. Non habera limite no
namero de renovacions as que poida presentarse unha persoa socia, sempre que
mantefia esa categoria e a asemblea xeral asi o aprobe.

7. Os cargos que compofien a Xunta directiva seran designados entre 0s seus propios
membros dun xeito democratico, e informarase a Asemblea Xeral e as asociadas, do
resultado desta designacién. Igualmente, sera a xunta directiva quen resolvera os
casos de substitucion dalgun dos cargos, canto quede vacante por calquera das
razons posibeis, estando obrigada igualmente a informar & asemblea xeral e as
persoas asociadas.

8. Os cargos que compofien a Xunta Directiva serdn desempefiados de forma gratuita,
sen prexuizo do dereito ao reembolso dos gastos debidamente xustificados en que
poidan incorrer por actuacions relacionadas coa asociacion.

9. Os cargos da Xunta Directiva cesaran na sua funcién por:

a) Morte ou declaracion de falecemento da persoa fisica ou extincion da persoa
xuridica

b) Incapacidade, inhabilitacion ou incompatibilidade, de acordo co establecido no
ordenamento xuridico

¢) Resolucion xudicial.

d) Renuncia voluntaria, que debera ser aprobada pola Asemblea Xeral, e que dara
lugar & situaciéon de interinidade no posto en tanto non se produza esa
aprobacion.

e) Perda da condicion de persoa asociada.

f) Incumprimento das obrigas que tiveran encomendadas.

g) Transcurso do periodo do seu mandato. Neste caso e en tanto non se proceda a
eleccion da nova Xunta Directiva, aquela continuara en funcions ata a designacion
dos novos membros.

Artigo 19. Reunions e acordos
1. A Xunta Directiva sera convocada pola presidencia, a iniciativa propia ou a peticion de
calquera dos seus comporientes.
2. Para estar validamente constituida deberan estar presentes a metade dos seus

membros e, en todo caso -contabilizada dentro dese minimo- a persoa que ocupe a

presidencia ou a secretaria, ou as persoas, de entre a propia directiva, que desigharan
para substituilas..

3. Para que os acordos da Xunta Directiva sexan validos, deberan ser adoptados pola
maioria de votos dos asistentes. Os empates seran dirimidos mediante voto de calidade
do Presidente.

Artigo 20. Facultades da Xunta Directiva

A Xunta Directiva tera as seguintes atribucions:

a) Programar e dirixir as actividades asociativas que fosen aprobadas pola Asemblea
Xeral.

b) Levar a xestidbn administrativa e econdmica da asociacion.

c) Executar os acordos da Asemblea.

d) Someter & aprobacion da Asemblea Xeral o orzamento anual de ingresos e
gastos, asi como o estado de contas do ano anterior.

e) Convocar e fixar as datas das Asembleas.

f) Propofierlle & Asemblea Xeral a fixacién de cotas ordinarias e extraordinarias para
as persoas asociadas.

g) Designar as comisions de traballo ou secciéns que se estimen oportunas para o
bo funcionamento da asociacion.

h) Propofier normas interiores de organizacion e exercer cantas funciéons non estean
expresamente asignadas a Asemblea Xeral.

i) Aceptar as solicitudes de ingreso das persoas socias, e efectuar as
comprobacions necesarias para que estas solicitudes contefian todos os datos
necesarios.

j) Propofier o plan de actividades da asociacibn a Asemblea Xeral para a sua
aprobacién, impulsando e dirixindo as suas tarefas.

k) Propoiier a Asemblea xeral a aprobacion dos procedementos disciplinarios que se
instraan.

Artigo 21. Obrigas documentais
A asociacion dispora dos seguintes documentos, que estaran a disposicion de todas as
persoas asociadas:

a) Libro de socias: unha relacion actualizada de persoas asociadas, na que se
incluira ordenadamente a totalidade das persoas que foron socias nalgun
momento da vida asociativa, e na que figurara como minimo a data de alta, os

datos persoais e de comunicacion e a data de baixa como asociada.

b) Libro de tesouraria: documentacion contable que permitan obter a imaxe fiel do
patrimonio, do resultado e da situacion financeira da entidade, asi como das
actividades realizadas. Tal contabilidade levarase de conformidade coa normativa
especifica que resulte de aplicacion.

c) Libro de Inventario dos seus bens.

d) Libros de actas das reunions da Asemblea xeral e da Xunta directiva.

e) Libro de doazdns: no caso de facelas ou recibilas.

f) Libro de voluntariado: no caso de utilizar este tipo de colaboracion.

Artigo 22. A Presidencia

A presidencia é un 6rgano unipersoal, ocupado por unha persoa socia que sexa escollida
para este cargo pola Xunta directiva, de entre as persoas que conforman ese 6rgano
escollido pola Asemblea Xeral. A persoa que ocupe a presidencia tera as seguintes
atribucions:

a) Representar legalmente a asociacion perante calquera organismo publico ou
privado, incluindo o Consello Escolar do centro se a Asemblea Xeral non toma
unha decision contraria.

b) Convocar e presidir as sesions que celebre a Xunta Directiva e a Asemblea Xeral,
dirixir as deliberacions dunha e outra, e decidir con voto de calidade os casos de
empate de votos.

c) Ordenar a execucion dos acordos adoptados pola Xunta Directiva e a Asemblea
Xeral.

d) Ordenar os pagamentos acordados validamente.

e) Asinar as actas, certificados, pagamentos e outros documentos da asociacion
Xunto coas persoas que ocupen a secretaria, a tesouraria, ou membro da Xunta
Directiva a quen lle corresponda a elaboracion do documento de que se trate.

Artigo 23. A Vicepresidencia
A persoa que ocupe a vicepresidencia realizara as funcions da presidencia nos casos de
ausencia ou enfermidade, polo que debe traballar en estreita colaboracién con ela;
podendo tamén actuar en representacion da asociacibn nos supostos en que asi se
acorde pola Xunta Directiva ou pola Asemblea Xeral.
Artigo 24. A Secretaria
1. Apersoa que ocupe a secretaria terd as seguintes atribucions:

a) Tramitar as solicitudes de ingreso na asociacion e formalizar as inscriciéns de

altas e baixas das persoas asociadas.

b) Dirixir as actividades sociais e a administracion da asociacion.
c) Formalizar as convocatorias de reunion por orde da presidencia e redactar as
actas correspondentes
d) Expedir certificaciéns dos acordos co visto e prace do presidente/a, asi como
emitir informes.
e) Redactar o inventario de bens da asociacion.
f) Custodia do arquivo de libros e documentos da asociacion.
g) Cumprir coas demais obrigas documentais nos termos que legalmente
corresponda.
Todas estas atribucidns realizaranse en estrita colaboracion coa persoa que ocupe a
presidencia, e dando conta ao resto da Xunta directiva.
2. A persoa que ostenta a secretaria, nos casos de ausencia ou enfermidade, sera
substituida por outro membro da Xunta Directiva designado pola persoa que ocupe a
Presidencia.
Artigo 25. A Tesouraria
1. A persoa que ocupe a tesouraria tera as seguintes atribucions:
a) Recadar e custodiar os fondos pertencentes a asociacion, custodialos e investilos
na forma acordada pola Xunta Directiva e a Asemblea Xeral
b) Intervir coa sua sinatura todos os documentos de cobros e pagos co visto e
conforme da presidencia
c) Dar cumprimento as ordes de pagamento que expida a persoa que ocupe a
presidencia.
d) Elaborar o anteproxecto de orzamentos para a sta aprobacion.
e) Levar os libros de contabilidade da asociacion e elaborar as contas anuais para a
sUa aprobacion pola Asemblea
f) Calquera outras funciéns propias de tesoureria como a responsabilidade da
xestion economico financeira da asociacion.
Todas estas atribucidéns realizaranse en estrita colaboracién coa persoa que ocupe a
presidencia, e dando conta ao resto da Xunta directiva.
Artigo 26 As Vogais
Os demais membros da Xunta Directiva, teran as obrigas propias do seu cargo, e
aqueloutras que lles sexan encomendadas, tales como realizar programas e estudos con

caracter xeral ou en areas de actuacioén determinadas.

Artigo 27. Representacion no Consello Escolar
A representacion da ANPA no Consello Escolar do centro recaera de xeito ordinario na

persoa que ocupe a presidencia da asociacion.

No caso de que a Asemblea Xeral decida designar a outra persoa para ese posto, farao
mediante o procedemento de eleccidn no seo da propia asemblea, e indicando o tempo
polo que se lle nomea e as condiciéns desa representacion.

A persoa representante, sexa ou non a presidencia, tera que informar & asociacion das
ordes do dia das reunidns convocadas do Consello Escolar, coa finalidade de que as
persoas socias poidan expresar a sua opinion, e tamén as consideracions que desexan
transmitir, a través da persoa representante, dentro do Consello escolar.

Asi mesmo, a persoa representante deberd informar aos membros da asociacion dos
acordos que se tomaron no Consello Escolar, e da direccién do seu voto en cada unha
das decisiéns. Esta informacion tera o nivel de detalle que a xunta directiva da asociacion

lle requira.

CAPITULO IV - REXIME ECONOMICO

Artigo 28. Patrimonio inicial

A asociacion inicia as suas actividades sen patrimonio inicial.

Artigo 29. Exercicio econémico

O exercicio economico da asociacion coincidird co ano natural para facilitar a xestion
fiscal da mesma; porén levaranse tamén rexistros auxiliares que informen
economicamente sobre cadanseu curso escolar.

Artigo 30. Recursos econdmicos

A asociacién manterase exclusivamente dos seguintes recursos:

a) As cotas periodicas ordinarias das persoas asociadas, ha contia que aprobe a
Asemblea Xeral.

b) As cotas extraordinarias que sexan aprobadas pola Asemblea Xeral, logo da
proposta da Xunta directiva.

c) As doazdns ou subvencions que poidan conceder érganos publicos, entidades
privadas ou particulares. As doazons non poderan nunca ter ningun tipo de
contraprestacion por parte da ANPA, especialmente as vinculadas & exposicién de

calquera tipo de publicidade dentro do material informativo da asociacion. As

subvencions deberan tratarse, a nivel contabel, dun xeito separado para poder
identificar o seu grao de cumprimento.

d) Os ingresos que se poidan recibir polo desenvolvemento das actividades da
asociacion. Estas actividades seran exclusivamente as de caracter extraescolar
gue a normativa vixente permita. A asociacion prestara especial coidado a non
realizacion de actividades de indole comercial.

Artigo 31. Contas anuais

1. Anualmente, con referencia ao ultimo dia do exercicio econémico, elaboraranse as
contas anuais, expresivas da situacién patrimonial e contable da asociacion, asi
como unha memoria das actividades realizadas. Esta documentacion estara a
disposicién das persoas asociadas, durante un prazo que se procurara superior,
pero nunca inferior ao establecido no artigo 13 destes estes estatutos.

2. A Xunta directiva levara os correspondentes libros de contabilidade, que permitan
obter unha imaxe fiel do patrimonio, o resultado e a situacién financeira da

asociacion.

Artigo 32. Destino de ingresos a fins da asociacion
Como entidade sen animo de lucro, os beneficios obtidos derivados do exercicio de
actividades econdmicas, incluidas as prestacions de servizos, destinaranse

exclusivamente ao cumprimento dos fins da asociacion.
En ningln caso poderan utilizarse os fondos da asociacion para o:

- Reparto dos mesmos as persoas asociadas, na sua totalidade ou en grupos, ou
calquera outra persoa fisica ou xuridica con interese lucrativo.

- Financiamento do centro escolar, nin entregandolle contias econdmicas nin
participando nos gastos ordinarios do mesmo.

- Realizacién de actividades de caracter social que afecten singularmente a

persoas concretas.

CAPITULO V - DO REGULAMENTO DE REXIME INTERNO

Artigo 33. Regulamento de réxime interno

Por acordo da Asemblea Xeral pode aprobarse un regulamento de réxime interno, que
desenvolvera aquelas materias non contempladas directamente nestes estatutos.

O Regulamento de réxime interno, no caso de existir, debera ser obxecto de informacion
permanente as persoas asociadas, informando da sua localizacion nun espazo dixital, ou
entregandose fisicamente a todas as novas asociadas, e actualizandose
permanentemente cos acordos e decisions asemblearios que puideran afectarlle.

O Regulamento non poderd minorar, nin limitar, os dereitos das persoas socias que se
contemplan nos presentes estatutos. A sUa intencionalidade é aclaratoria e especifica
para todo aquilo que nestes estatutos quede necesariamente consignado dun xeito xeral,
pero non pode modificalos de feito.

O funcionamento interno da asociacion estara sometido ao ordenamento xurisdicional

civil.

CAPITULO VI - DISOLUCION E LIQUIDACION DA ASOCIACION

Artigo 34. Disolucion

A asociacion disolverase polas seguintes causas:

a) Por acordo adoptado por maioria cualificada en asemblea xeral extraordinaria.
b) Polas causas que se determinan no art. 39 do Cdédigo Civil.

c) Por sentenza xudicial firme.

d) Polas demais causas que se determinen nos presentes estatutos.

Artigo 35. Liquidacién

1. Acordada a disolucion da asociacion, abrese o periodo de liquidacién, ata o fin do cal a
entidade conservara a sua personalidade xuridica.

2. Os membros da xunta directiva no momento da disolucién convértense en liquidadores,
salvo designaciéon expresa de liquidadores pola asemblea xeral ou por autoridade
competente.

3. Corresponde aos liquidadores:

a) Velar pola integridade do patrimonio da asociacion.
b) Concluir as operacions pendentes e efectuar as novas que sexan precisas para a
liquidacion.

c) Cobrar os créditos da Asociacion.
d) Liquidar o patrimonio e pagar os acredores.
e) Destinar o haber resultante da liquidacion aos fins previstos no acordo de
disolucion ou nos estatutos, que non desvirtien a stda natureza non lucrativa.
f) Solicitar a baixa da asociacién e cancelacion de asentos rexistrais.
4. A solicitude de inscricion da disolucion da asociacion no rexistro acompafarase do

xustificante acreditativo do destino dos bens resultantes da liquidacion.

DISPOSICION ADICIONAL

En todo canto non estea previsto nos presentes Estatutos se aplicara a Lei Orgéanica

1/2002, do 22 de marzo, reguladora do Dereito de Asociaciéon e demais disposicions

complementarias.

En O Pino, a 24 de novembro de 2023

Dona Susana Rial Santos, secretaria da asociacion a que se refiren estes estatutos

CERTIFICA que os presentes estatutos foron modificados por acordo da Asemblea Xeral

do dia 23 de novembro de 2023.

A secretaria

RIAL Firmado

digitalmente por

SANTOS, RIAL SANTOS,

SUSANA SUSANA (FIRMA)
Fecha: 2024.02.21

(FIRMA) 20:24:36 +01'00"

Asdo: Susana Rial Santos

Visto e prace: O presidente

Fi rmado por M guel Angel Génmez Bascoy el dia
21/ 02/ 2024 con un certificado enitido por AC
Repr esent aci 6n

Asdo: Miguel Angel Gomez Basco

Con data do 14-03-2024 quedan visados e incorporados, neste rexistro, os presentes estatutos da asociacién inscrita co

numero 1998/004842-1.

Asinado por: VICEPRESIDENCIA PRIMEIRA E C. DE

PRESIDENCIA, XUSTIZA E DEPORTES

Data e hora: 14/03/2024 11:03:17

ESTATUTOS DA ANPA DO CPI CAMINO DE SANTIAGO
(MODIFICACION NOVEMBRO 2023)

ANEXO | DELEGACION DE VOTO PARA A ASEMBLEA XERAL OU
EXTRAORDINARIA

O Ordinaria 0 Extraordinaria
Ante a imposibilidade de asistir persoalmente a asemblea do dia de
de , da Asociacion de Nais e Pais de

Alumnas/os do “CPI Camifio de Santiago” de O Pino,

D./Da. (persoa asociada delegante)

con DNI/ NIE/n°® pasaporte , delego 0 meu voto a favor de D./Da.

(persoa asociada Delegada) con

DNI/NIE/n° pasaporte para que me represente e vote no meu

nome no punto (indicar punto da orde do dia). E para que conste

aos efectos oportunos asino a presente en , a de de

Asinado (persoa asociadas delegante) Asinado (persoa asociada delegada)

En delegacion de representacion e voto. En aceptacién da delegacion de representacion e voto.

A presente delegacién é IMPRESCINDIBLE ADXUNTAR FOTOCOPIA DO DNI/NIE da

persoa asociada delegante.

Con data do 14-03-2024 quedan visados e incorporados, neste rexistro, os presentes estatutos da asociacién inscrita co

numero 1998/004842-1.

PRESIDENCIA, XUSTIZA E DEPORTES

Asinado por: VICEPRESIDENCIA PRIMEIRA E C. DE
Data e hora: 14/03/2024 11:03:17

